
Komiti ea Molao ea Ntlo ea Senate e lebohile sech-
aba ‘moho le Mekhatlo e Ikemetseng ka ho ntša 
maikutlo mabapi le Sehlomathiso sa 10 sa Mo-
lao oa 2024, ‘me e tšepisa ho sheba litaba tseo 

tsa bona ka hloko. Ntlha ena ruri e’a thabisa ho utloa hore 
ehlile sechaba se na le lentsoe kahar’a naha ka mona, ha-
holo litabeng tse se amang. Hona ho netefatsa hore re fela 
re tsamaea ka puso ea sechaba ka sechaba, e se buoe ka 
molomo feela. Sechaba se koptjoa ke hona ho kenya letsoho 
litabeng tse ling tse ngata molemong oa ho ntlafatsa naha 
ena ea habo sona.

Farmers Pitso ke mokhatlo oa lihoai o reretsoeng ho thusa 
le ho tsosolosa lihoai ka mekhahlelo e fapakaneng, joalo-
ka ho li hlahlella ka malebela ho tsoa litsebing. O tla ba le 
mokete oa ho tlotla lihoai tse sebelitseng kathata selemong 
sena ka khoeli ea Loetse monongoaha. Mokhatlo o tlaleha o 
khothetse haholo hobane lihoai li bonahala li ntse li eketse-
ha, hape le tseo e leng karolo ho shebahala kholo e le teng, 
khoebo e ntse e hola hantle. Mokhatlo ona o thehiloeng ke 
banna le basali ba Lesotho ho hlaha literekeng tse ‘ne tsa 
naha, ka hoo re o lakaletsa katleho le mahlohonolo. Re rape-
la kathata hore o hole, o sebeletse Basotho o se tšoane le 
likhoebo tse ‘maloa tsa Basotho tse ileng tsa qhalana li se li 
holile haholo. Tšoarang joalo bana ba Moshoeshoe, le ho-
lise temo Lesotho mona hobane ke eona eo sechaba se ka 
itšetlehang ka eona ‘me sa phela.

Lekala la Khiro le Bosebetsi le rerile ho nka leeto la ho 
potoloha le naha, le sa siee morao Mekhatlo ea Mesebetsi 
‘moho le Makala a ‘Muso. Sepheo sa leeto lena ke ho tšohla 
molao o mocha o fetisitsoeng ke paramente ea leshome. 
Mongoli-Kakaretso oa Mokhatlo oa Basebetsi oa CMQ o 
itse ‘muso o ke o ele hloko lintlha tse ling tsa bohlokoa tseo 
ho bonahalang bahiri ba iphapanyetsa tsona. Tšebetsong 
taba ea tšireletso ea basebetsi e nkiloe hanyenyane haholo, 
empa kholo le kotulo e etsoa ke bona basebetsi bao. Tharol-
lo ea hae ke hore ho fanoe ka thuto e amanang le litaba tsa 
tšireletso, ‘me bohle ba sa ikamahanyeng le eona ba fuoe 
likotlo tse boima. A etsa thapeli ho basebetsi ho tlaleha mae-
mo a hlobaetsang a etsahalang mesebetsi ea bona, hobane 
seo se molemong oa bona.

Bacha ba Ikopantseng ba ile ba ba le ‘moka ho tšohla 
Bokamoso ba naha ena e leng bona (bacha), moo ba ngon-
gorehileng haholo hore har’a liphallelo tseo Naha ea India 
e li fileng Lesotho ho na le mabele. Ana Lesotho moo ha ho 
lihoai kapa bacha ba nang le litsebo tse lekaneng ho hlahi-
sa lijo-thollo ho e-na le hore Lesotho le fetohe mokopa-kopa 
tjee? Motho ea tloaetseng ho etsetsoa, qetellong o se a si-
toa feela le ho bona ntho e kapel’a mahlo a hae. Bacha ba 
tšoentsoe ke tsela eo Lesotho le fuoang ka eona, hobane ha 
lilemo li ntse li loeana linaha tseo li tla felloa ‘me naha e tla 
sala lepalapaleng.

Tona-Kholo ea mehleng o khothalelitse hore ho kenngoe 
thuto ea mahala likolong e le hore bana bohle ba fumane 
thuto, ba hole ba tseba lintho tse ngata e le hore ba se qhe-
kelloe kapa hona ho ba lithoto tse tla lumella ntho e ‘ngoe le 
e ‘ngoe. Ntlha e ‘ngoe ea bohlokoa ke phepo e nepahetseng 
ho tloha bonyaneng koana. Ngoana ea hotseng a e ja hantle, 
booko ba hae bo hola hantle ‘me mokhoa oa hae oa boinah-
ano le ona e ba o hlakileng haholo. Leha ho le joalo o sitiloe 
ho araba hore na nakong eo a leng pusong o sitiloe ke’ng ho 
phethahatsa merero ena e metle. Sesotho se re ha ho tjaka 
tlhoka koli, litaba li ea kae ngoetsi e sa ngala?

NAC le UNAIDS li 
tšohla leano

Nthabeleng Seitlheko

E le mohato oa ho 
itokisetsa leano le 
lecha la toants'o 
ea HIV/AIDS le-

fatšeng la 2024-2031, Komi-
si ea Naha Litabeng tsa HIV/
AIDS (NAC) le Mokhatlo 
oa Machaba  oa Litaba tsa 
HIV/AIDS (UNAIDS), li bile 
le lipuisano ho tšohla  tema 
e seng e khathiloe. Litaba 

tsena li bile ka la 29 ‘Mesa 
monongoaha.

Mookameli oa NAC Leb-
ohang Mothae o hlalosi-
tse hore ho fihlela lipehelo 
litabeng tsa HIV/AIDS Naha 

ea Lesotho e se e-na le lea-
no le fanang ka tataiso toan-
tšong ea lona, le ho mekhat-
lo e fapakaneng ho arabela 
litaba tsa seoa sa HIV/ AIDS 
kahar’a naha.

 O re ha leano la lefatše 
le fihla pheletsong tjena ba 
lokela ho lula fatše ba het-
le morao le ho ipotsa hore 
ba sebelitse joang ho ara-
bela litaba tsena lefatšeng. 
O re litaba tsa HIV e ntse e 
le qholotso e kholo ka hoo 
li lokela ho phamoleloa holi-
mo ke linaha ho fihla boemo 

bona bo felile.
Mookameli oa UNAIDS, 

Pepuka Chikukwa o supile 
hore Lesotho le bonahala 
le sebetsa hantle toants’ong 
ea lefu lena, le ha ho le joa-

lo mokhahlelong o mong le 
o mong oa sechaba ha ba 
e-s’o fihlele moo ba batlang, 
mohlala toantšo ea lefu lena 
baneng le ho fihlela litlhoko 
tsa bona.

O itse ba lokela ho seb-
etsa ka matla ho felisa lefu 
lena le hore batho bohle 
ba itsebe, ba hlahlobele 
mafu le hore litšebeletso tsa 
bophelo e be tse mofuthu.

Ho sa le joalo Mookameli 
oa mananeo LENEPHWA  
Bokaako Rankoletsi  o su-
pile hore ba tla lula ba le 

malala-a-laotsoe ho bona 
hore ba feta litaba tsa HIV/
AIDS  le ho thusa  hore ba-
tho ba nang le bokooa le 
bona ba kenelle ‘me  litokelo 
tsa bona li eloe hloko.

Lekala le potoloha le naha
Nthabeleng Seitlheko

Nthabeleng Seitlheko

Lekala la Khiro le 
Bosebetsi ‘moho le 
mekhatlo ea baseb-
etsi le makala a 

‘muso le tl’o kena leetong 
la ho potoloha le naha ho 
fana ka thuto ka litaba tsa 
polokeho ea basebetsi, ho 
latela molao o mocha o ileng 
oa fetisoa ke paramente ea 
leshome. Litaba tsena li bo-
letsoe ke Letona la Khiro 
le Bosebetsi, Mohlomphehi 
Tšeliso Mokhosi ka la 28 
‘Mesa monongoaha.

 O re ho bohlokoa hore 
sechaba se be le tsebo ka 
molao ona le litebello tsa 
ona ‘moho le basebetsi e 
le hore bohle litokelo tsa 
bona tsa mantlha tsa botho 
li bolokehe. Lekala la habo 
o re le se le thehile ofisi 
‘me le tla ba le bahlanka 
ba tl’o shebana le litaba 
tsa polokeho le tšireletso 
ea basebetsi le ho fa bohle 
monyetla oa paballeho le 
boiketlo ba bona mosebets-
ing.

 A supa ha ‘muso o eme 
ka maoto ho sebetsana le 
litaba tsa polokeho le tšire-
letso ea basebetsi ‘me ka 
khoeli ea Motšeanong ba 
tla potoloha le makala a 
‘muso le mekhatlo e ike-
metseng hore ho shebanoe 
le polokeho le tšireletso ea 
basebetsi naha ka bophara.

O tsoetsepele hore re 
nakong e thata eo lefatše 
le sisinyehileng ka lebaka 
la lekhetho le lefuoang ke 
lithepa ha li kena lihaneng 
tse ling. A re leha 50% e 
fanyehiloe nakong ea mat-
satsi a 90 taba ena e entse 
ts’isinyo e kholo Lesotho, 
ka hoo ba lokela ho tla ka 
maoa a ho boloka meseb-
etsi ka ho ba le lipuisano 
le basebetsi, mekhatlo le 
bahoebi hobane leha ho le 
thata hakaalo mesebetsi e 
ka se emisoe.

Litabeng tsena, koranta 
e ile ea buisana le Mongo-
li-Kakaretso oa Mokhatlo oa 
Basebetsi oa CMQ, Robert 
Mokhahlane ho utloa mai-
kutlo a hae ka litaba tsena, 
o supile hore Naha ea Le-
sotho e tobane le phepet-
so e kholo ea basebetsi 
ba sebeletsang libakeng 
tse sa bolokehang, moo 
ho sa shejoeng le bophelo 
ba bona hore na bo ameha 
joang.

 O re ho na le batho ba 
bangata ba lemalletseng 
mesebetsing ka lebaka 
la bahiri ba sa tsotelleng 
bophelo ba basebetsi ba 
bona, le hore tikoloho eo 
ba sebeletsang ho eona e 

bolokehile ho le ho kae. O 
re ba bang ba sebetsa ba 
hloka le liaparo tsa tšeb-
etso empa tšireletseho ea 
basebetsi e le ntho e kholo 
ho feta tsohle hobane tlha-

hiso e kolla matsohong a 
bona.

 O re e bang lekala le ka 
loma bebe litabeng tsa ho 
fana ka thuto ka litaba tse-
na le ho kenya likotlo tšeb-

etsong batho ba tla sebetsa 
ka bolokolohi, ‘me Lesotho 
le tla ba le litlaleho tse ntle 
tse fanang ka seriti mach-
abeng.

 O phethetse ka ho ipilet-

sa ho basebetsi ho se pate 
maemo a hlobaetsang a et-
sahalang libakeng tsa bona 
tsa tšebetso hobane seo 
ke khatikelo ea litokelo tsa 
bona tsa mantlha tsa botho.

Ba mamela maikutlo a sechaba

Komiti ea Molao 
ea Ntlo ea Sen-
ate e tšohlile se-
hlomathiso sa 10 

sa molao oa 2024, kamor'a 
ho fumana maikutlo a fapa-
kaneng a sechaba holima 
litaba tseo. Litaba tsena li 
hlalositsoe ke Molula-Setu-
lo oa komiti Seabata Motsa-
mai ka la 29 ‘Mesa monon-
goaha.
 O re lebaka la ho tšohla 

sehlomathiso sena ke hore 
molao o joalo o tle o arabele 
litaba tsa sechaba kaha se 
itšetlehile ka palo bobe-
li le borarong ka Ntlong ea 
Senate le ea bakhethoa, te-
ka-tekano, le puso ea sech-
aba ka sechaba kaha e le 
hlokolosi.
 O re ba tšoere ka thata 

tabeng ea sehlomathiso 
sena ho bona hore se feta 
se e-na le ponaletso kaha 
ha se sa sebetsoe se tla 
hlahisoa bocha kapa se 
sebetsoe paramenteng e 
tlang, ‘me bona ba rata hore 
mosebetsi oa bona o cha-
beloe ke letsatsi le ho beha 
litholoana tse hlabosehang.
 E mong oa litho komiting 

ena, Dr. Thabiso Lebese 
o hlalositse hore ke bon-
yane maikutlo a batho ba 
15 le mekhatlo a bileng 
kapel’a komiti, ‘me sena 
se ba bontšitse thahasello 
ea sechaba litabeng tse ba 
amang ‘me ba lokela ho se 

fa tsebe. 
O re taba ena ke kholo ‘me 

ha ba sebetsa melao ba 
ea bona hore ba lokela ho 
sebetsa ‘moho le sechaba 
ho fihlela liqeto tse kholo 

le hore melao e ke e be e 
arabelang litlhoko tsa sech-
aba. O re ba tšoere ka matla 
kaha kapel’a komiti ea bona 
mosebetsi o le mongata.
 O phethetse ka ho ipiletsa 

ho Basotho ho kenya let-
soho litabeng tsohle tse ba 
amang ka matla. hore qetel-
long bohle ba tle ba atlehe 
ho kenya letsoho ntlafalong 
ea naha.

Bacha ba heso ba 
ratehang letsatsi 
ka leng, re ntse 
re le mema hore 

le re ngolle mona leqepheng 
la lona la Moeletsi o Tše-
hetsa Bacha, ho hlahisa 
litaba tseo le ka lakatsang 
hore bacha ba bang ba li 
tsebe. Le ke le hlahlellane 
ka malebela mafapheng a 
fapakaneng a bophelo. Ba-
cha leqephe lena ke la lona! 
Le hlahlellane ka mekhoa 
e mengata ea boipheliso le 
ho itlhahisetsa mesebetsi 
e le hore le tle le tsebe ho 
iphumanela tsohle tse mol-
emo bophelong ba lona ba 
letsatsi ka leng. 

Kajeno re na le e mong oa 
bacha eena ke Lerato Set-
laba ke moithuti ea sa tsoa 
phethela lithuto tsa hae tsa 
temo ka Sekolong se Se-
holo sa Temo ngoahola. O 
tlil’o re fa malebela mabapi 
le temo e baballang mobu.

Mabaka a maholo ke ho-
bane ho hlokomelehile hore 
mobu o teng o ntse felloa 
ke matla a tlhahiso ea lijo. 
O tlil’o hlahlella bacha bao 
e leng lihoai ka mekhoa e 
mengata eo ba ka e sebe-
lisang ho ntlafatsa mobu. 
O boetse o tsoile letšolo ho 
thusa bacha bao e leng li-
hoai tse ncha ka mekhoa eo 
ba ka e sebelisang ho lema 
ka tsela eo e tla ba tsoela 
molemo, ea hore chai e be 
holimo ba be ba tsebe ho 
etsa temo khoebo. Temo e 

Tšeliso Thakholi baballang mobu, e bonaha-
la e le temo e ka tsebang ho 
ntša bacha bofumeng le ho 
ba thusa ho phema mafu a 
mangata a bakoang ke ho 
ja lijo tse sa tsoeleng ‘mele 
molemo. 

O li beha tjena:
Temo e baballang 

mobu ke’ng?
Ke ho lema le ho jala ho sa 

phetholoa mobu ka mokhoa 
o tloaelehileng ka sepheo 
sa ho fokotsa khoholeho ea 
mobu le metsi.

Makhabane a temo e 
baballang mobu ke a 

fe?
Mobu ha o sisinngoe 

ntate. Ho etsoa foro kapa 
likotjana fela moo peo e tla 
kena. Sebopeho sa mobu 
se ba setle kaha mobu o 
apere matlakala a sejalo sa 
nako e fetileng, ka hoo o na 
le manoni a ho fepa sejalo. 
Mobu ha o omelle kapele 
kaha ho lengoa sebakeng 
se apereng matlakala. E 
boloka mongobo. Ha ho 
kena-kenanoe le tlholeho 
mobu o none. E thibela kho-
holeho ea mobu le metsi, e 
baballa chelete.

Re ka sebelisa thepa 
ea mofuta ofe?

E le ho phethahatsa temo 
ena mocha a ka sebelisa 
polantere ea sejala thiteng, 
e huloang ke terekere kapa 
likhomo. Mokhoa oa ho 
sebelisa mohoma o hlaol-
ang; cheka sekoti botebo 
ba 10cm, tšela monontša 
le peo ka sekoting ebe oa 
koahela.

MATSEMA
Ka lilemo tse telele Ba-

sotho ba ne ba sebetsa 
ka matsema ho atlehisa 
mesebetsi ea bona e fapa-
kaneng joaloka ho lema 
le ho hlaola ‘moho. Seth-
athong re bontšitse hore 
temo e baballang mobu ha e 
hleka-hleke mobu, ka tsela 
e joalo mokhoa oa ho laola 
lehola o lokela ho ba teng, 

sehoai se khothaletsoa ho 
sebelisa lichefo tse bolae-
ang lehola, ha lehola leo le 
shoella moo tšimong kapa 
serapeng le fetoha kobo ea 

mobu, ka tsela ena mobu o 
lula o le manoni ho bile ho 
se khoholeho.

Na tlhahlobo ea 
mobu e bohlokoa?

E le ho ntlafatsa temo 
khothaletso ke hore bacha 
bao e leng lihoai ba sebe-
lisane ‘moho le Lekalana la 
Lipatlisiso tsa Temo, moo 
teng ba tla tseba ho hlahlo-
beloa mobu, sena se tla 

thusa sehoai ho tseba hore 
na ke menontša efe eo se 
lokelang ho e sebelisa.

Mefuta ea menontša
E le ho nyolla boemo ba 

mobu le ho phahamisa chai, 
mocha ka mong eo e leng 
mohlahisi oa temo ka mek-
hoa e fapakaneng, o lokela 
ho phahamisa chai ka ho 
sebelisa moiteli, mosuoe-
la le monontša ho latela 
khothaletso eo lipatlisiso li 
tla be li e entse ho ipapisit-
soe le sejalo ka seng. Te-
mong e baballang mobu ke 
khothaletsa ho feto-fetola 

lijalo masimong le lirapeng. 
Bacha ha re kenyeng linala 
mobung ho hlahisa lijo le ho 
etsa temo khoebo e seng ho 
ja fela.

Bacha bokamoso bo lefifi

Bacha ba ipiletsa 
ho mebuso ho 
bona hore lita-
ba tsa moruo li 

ntlafatsoa le ho sireletsoa 
ka molao, ho qoba naha e 
lulang e itšetlehile ka lina-
ha tse ling ho phela.  Litaba 
tsena li hlaheletse ‘mokeng 
o neng o tšoeroe ke Bacha 
ba Ikopantseng, ka la 28 
‘Mesa monongoaha.

Lebitsong la bacha, 
Kananelo Boloetse o su-
pile hore ba lokela ho tla 
ka maoa a hore na Naha 
ea Lesotho e ikemela joang 
moruong, kaha e lula e 
itšetlehile ho linaha tse ling 
hoo e reng ha li khama 
mokotla ho bang thata. O 
re litaba tsena li qhololitsoe 
haholo ke bacha ba neng 
ba halefile marang-rang 
a bona ke ho bona har’a 
liphallelo tse ling Naha ea 
India e phallela Basotho ka 
mabele.

A re Basotho ba bonahala 
ba sa rate ho itšetleha lina-
heng tse ling ho phela ba 
bile ba utloahala ba e-na le 
litsebo le hore na ba ka feta 
joang boemong bona ba 
tlokotsi ea tlala le tlhokaha-
lo ea lichelete e tjametseng 
naha.

O tsoetsepele hore ba hlo-
ka hore Naha ea Lesotho e 
fetohe, mobu o ke o khethoe 
le hore o ka sebelisoa ho le-
ma’ng, ho ke ho hlake hore 
na libaka  li khothaletsoa ho 
lema’ng ho ea ka mofuta oa 
mobu le hore o lumeloa ke 
lijalo life.

O bontšitse ha taba ena 
e tla nolofaletsa ‘muso ho 
akofisa mekhoa ea noe-
setso, ho bona hore batho 
bohle ba atleha temong. 

A phetheha ka hore ho 
bohlokoa hore thuto e anele 
bana bohle hore ba be le lit-
sebo ba tsebe ho ba le mek-
hoa ea ho ikholla bofumeng.

Ke hona ‘mokeng ona, 
moo sebui sa bohlokoa e 
leng Tona-Kholo ea me-
hleng Dr. Moeketsi Majoro 
a khothalelitseng hore thu-
to e be mahala  likolong 
tsohle, e le ho nolofaletsa 
bana ho kena sekolo ho sa 

khethoe boemo ba malapa 
a habo bona.  O re ho bana 
ba bahlano ba babeli ba 
na le bokakachelana, ‘me 
taba ena e na le litlamorao 
kholong le bokamosong ba 
bona.

 O re e bang phepo e fosa-
hetseng e sa nkoe e le taba 
e lokelang ho sebetsoa ka 
matla seo se tl’o etsa hore 
Naha ea Lesotho e sitoe ho 
etsa hore re be le sechaba 
se tsebang ho iketsetsa le 
ho ba le boinahano bo botle, 
kaha ba sa fepeha ka nepo.

A re matsatsi a sekete ke 
a bohlokoa kholong ea ngo-
ana hobane a supa hantle 
hore na e tla ba ea mofuta 
ofe. A re bana ba sa koe-
nang hantle matsatsing ao 
ba sitoa ho ba le borutehi 

ba boleng hobane ba ba 
hlooho li thata.  

 O re ntho e bohloko ke 
hore litlamorao tsa litaba 
tsena li bonahala kholong 
ea bana nakong eo ho 
bang le lintoa ka lebaka la 
ho sielloa morao liqetong 
tsa naha, ba hloka lentsoe 
litabeng tse ba amang ho-
bane le lintlafatso li sa fihle 
metseng ea habo bona.

 H’a phethela o khothaleli-
tse bacha ho kena leetong 
la bona ka matla, ba ike-
mele, ba ipuelle hobane ha 
ba thotse ha ho motho ea 
tla utloa sello sa bona. Leha 
ho le joalo, h’a ka a hlalo-
sa hore na se ileng sa mo 
sitisa ho kenya meralo ena 
tšebetsong ke sefe nakong 
eo a neng a le pusong, ha e 
se feela ho supa hore  tsela 
ea tsamaiso ea puso e loke-
la ho fetoha e be ea liketso 
eseng lipolelo.

Adv. Mokitimi Ts’osane 

h’a bua ka molao o supile 
hore ke nako ea hore bacha 
ba teng ba sireletse Molao 
oa Motheo hore o tsebe 
ho ba sireletsa. A bonts’a 
hore Lesotho ke naha e ike-
metseng e busoang ka puso 
ea sechaba ka sechaba, 
empa molao o bonahala o 
le tlasa khatello ea bapolo-
tiki le baetapele ba sechaba 
ba ichebileng bo-bona ‘me 
taba eo e re pusong ena 
ho ntse ho chechoa ka san-
thao.

 A re qetellong ha ho moo 
re tla balehela teng ebang 
Molao oa Motheo o sa sire-
letsoe. A re ho bohlokoa 
hore bohle re bue ka litaba 
tsena molemong oa naha 
ea Lesotho, sechaba le 
bana ba habo rona ba teng.

E mong oa bacha ba 
bileng ‘mokeng ona, Neo 
Ramatla o itse o khotse 
litaba tse molemo tseo a 
lumelang hore ke tsona tse 
mo butseng mahlo a hore 
o lokela ho ema a sireletse 
naha ea habo. O re bacha 
ba lokela ho ba ntsoe leng 
hobane taba eo e tla ba thu-
sa ho khola litholoana tse 
molemo le ho inola naha 
maqakabetsing ao e sesang 
kahar’a ona.

 A re qholotso e kholo ke 
ea babusi ba hapileng naha 
ba sa rateng ho theoha mat-
leng le ho iketsetsa liqeto 
tse molemong oa bona le 
malapa a bona, ba sa natse 

boiphihlelo, kholo le ntlafalo 
ea bona. A re tlhokahalo ea 
mesebetsi e behile bacha 

tlasa khatello e matla e et-
sang hore bana ba habo 
bona ba bang ka lebaka 
la tlala le tšotleho tseo ba 
tjamelaneng le tsona ebe 
ba qetella ba senyetsa ba-
tho ba bang.

 O phethetse ka ho kopa 
bacha bohle ho ema ka 
maoto hohle moo ba teng 
hobane Mekhatlo e Ike-
metseng eo ba neng ba e 
tseba e shoele, boetapele 
ba eona bo ile lipolotiking, 
bacha ba se inehele hobane 
ke bona ba tl’o phela ka 
thata e bang naha e ntse e 
phela ka litsiane tsa  linaha 
tse ling, e iphetotse moko-
pa-kopa.

O khutlela ho Basotho hape
Nthabeleng Seitlheko

‘Makarabo Phasumane 
Letsoela ea lilemo li 40 
ea ahileng Khubetsoa-
na, Maseru o re o tsiets-

ing ea ho ea seoa linama 
tse tla manamisoa leihlong 
la hae kamor'a hore linama 
tse joalo li tlohe le meroko 
nakong eo a neng a il’o li 
tlosa libekeng tsa ho feta, 
Setsing sa Bophelo se 
Bloemfontein, Afrika Boroa. 
O boletse tsena puisanong 
ka mohala le Koranta ka la 
29 ‘Mesa monongoaha.

  O re h’a sa sebetsa ka 
hoo ha ho chelete e tla mo 
thusa hore a iphumane a 
atlehile ho ea thusoa kaha 
a le mokhahlelong oa ho 
qetela oa pheko. “Ke bo-
emong bo thata hobane 

nka ‘na ka fumana mohala 
nako eohle hore ke ee sets-
ing ‘me ha ke na chelete.” 
Ke eena eo, ka ho tšoenye-
ha.

H’a hlalosa tsa leeto la 
hae o re khoeling e fetileng 
o ile ka kopa thuso ho Ba-
sotho ho marang-rang a 
Facebook, mabapi le leih-
lo le ho kopa thuso ea ho 
lefelloa koloi litjeo tsohle 
bokuling ba hae.

O hlalositse hore ke 
moo Mothehi oa Bothata 
Mahlala Foundation, Both-
ata Mahlala a ileng a mo 
thusa ‘me a fela a sebet-
soa Bloemfontein, moo ho 
ileng ha fumanoa hore o na 
le nama (tumor) e ileng ea 
ntšoa, eaba o lefa chelete 
eo kakaretso ea eona e 
ileng ea e-ba M49, 297.90 
leha ho le joalo ho ntse ho 
e-na le e setseng e kaalo 
ka M21,109.90. 

O lebohile Monghali Both-

ata ka tsela e khethehileng 
moo a nthusitseng ka teng. 
A boela a kopa thuso hape 
ho Basotho hobane joale o 
tlameha ho khutlela ngak-
eng hape a il’o tlosa nama.

O re hona joale kam-
or’a ho sebetsoa h’a sa 
na ‘tarsal plates’ le lintši 
tse katlase le kaholimo. 
O tsoelapele hore chelete 
ea hore a il’o sebetsoa ke 
M16,757.27, ebe batsubisi 
ba batla M4 ,800.00, ‘me o 
ntse a emetse qeto ea hore 
na ngaka eona e tl’o hloka 
bokae ho etsa mosebetsi 
oo.

“Ke kopa Basotho ba 
heso hore e mong le e 
mong ea ka khonang ho 
nthusa a nthuse hore leihlo 
la ka le tle le khone ho seb-
etsoa hobane hona joale 
leha le ntse le koahetsoe, le 
lutse pepeneneng le hloka 
letlalo le koaheloe.” A rialo.

O itse o na le lilemo tse 
tšeletseng a sa fumane 
pheko le mokhoa oa ho 
sebetsoa empa kajeno o 
bona leseli. A re leetong 
lena le boima le bohloko o 
ne a itšoarelletse ka tšepo 
le ka tumelo feela hobane 
lingaka li ne li lekile sohle 
ba entse liteko tsohle, ho se 
seo ba se fumanang.

O re ho tloha botebong 
ba pelo ea hae o leboha 
tšehetso e makatsang ea 
sechaba sa Basotho. A re 
lipelo tsa bona, mantsoe a 
phekolo, lithapelo tsa bona 
le thuso ea lichelete e bile 
mohloli o matla ho eena na-
kong ena e thata. A re Tše-
hetso e ‘ngoe le e ‘ngoe, e 
kholo le e nyenyane e en-
tse phapano e kholo pholi-
song ea hae.

A boela a leboha Mongh-
ali John James kaha ebile 
lere le seikokotlelo lilemong 
tsena kaofela a sa khath-
ale, a bile a etsa bonnete 
ba hore o ba le litlhare.

O re o boemong boo ha 
joale a tla boela a sitoa ho 
itefella litšenyehelo tsohle, 
kaha monghali Bothata 
Mahlala, a mo nyahlali-
tse ka le reng Basotho ba 
bangata matsohong a hae 
ba hlokang lithuso, bao a 
lokelang ho kenya letsoho 
ho bona.

 Sebakeng sa lithuso 
tsohle; ‘Makarabo Phasu-
mane Letsoela, 59078562/ 
63045855.

Their insecurities, not our responsibility

Re l a t i o n s h i p s 
form an integral 
part of human 
existence. We 

are socialised into having 

a desire to belong, to feel 
loved and have those we 
can share our love with. 
This socialisation makes 
us susceptible to have un-

healthy relationships just so 
we can belong. For a dare 
desperation to be involved 
in this human expectation, 
our vulnerability exposes 

and forces us to stay in sit-
uations which otherwise no 
one in their right senses 
would never do. We date 
people who are directed 
by their insecurities to want 
to effect certain changes 
in our lives. For a need to 
keep a relationship we think 
they will treat us better if we 
changed to what they want. 
The question is, when we 
change who are we becom-
ing, do we love that person 
we are becoming? Why do 
we have to make their in-
securities our responsibili-
ty? Even if we can change 
to whatever they want that 
will not heal their insecuri-
ties, we are only creating 
an enabling environment for 
them to be more controlling. 
There's a difference be-
tween being understanding 
and obedient in a relation-
ship and being manipulated 
into self-hate, allowing our-
selves to turn into people 
we aren't just because our 
significant others have inse-
curities. A minute we realize 
that their insecurities is not 
our responsibility we will be 
liberated. 

Teboho Matjeka 
 63574502/58911803



Labone, 1-7 Motšeanong 2025 7Moeletsi oa Basothowww.moeletsioabasotho.co.ls

Lesotho le nena botsebi 
ba lona-Nko 

Nthabeleng Seitlheko

Tšeliso Thakholi

‘Muso o seha mpa ka lehare-Mokhothu

Ho ba tsietsing ea 
lipolotiki ho etsa 
hore Naha ea Le-
sotho e tšabe ho 

sebetsana le batseteli ba 
naha ea habo bona, ba lebe 
linaheng tse ling hobane ba 
ichebile bo bona ba sa na-
tse kholo ea sechaba. Lita-
ba tsena li hlaheletse puong 
ea Dr. Retšelisitsoe Nko ea 
la 28 ‘Mesa monongoaha.

 O bontšitse hore liqeto 
tse etsoang ke bapolotiki 
ke tse sa reng letho ka kho-
lo ea naha le bokamoso ba 
sechaba, tse nyotobetsang 
moruo oa naha. o itse ha 
bapolotiki ba ka hatoha lito-
komane tse ngotsoeng ka-
har’a liofisi ba li kenya tšeb-
etsong ho tla thusa hore 
naha e be le tsoelopele le 
ho hlokomela har’a tse ling 
taba ea Moralo oa Naha oa 
Bobeli (NSDP2) e jere kara-
bo ea mathata ohle a naha 
ena.

Hape ha ba ele hloko 
batseteli ba teng kahar’a 
naha esita le baithuti ba 
nang le litsebo ke ka hoo 
Naha ea Lesotho e feto-
hileng lekhabunyane la lina-
ha tse ling ka ho etsetsoa 
liqeto le ho ruoa ke balicha-
ba, hobane ha se naha e 
tsotellang litsebo tseo e 
nang le tsona.

 A re ba lokela ho qaolla 
naha ena moo e teng ka 
ho sebelisa libetsa tseo ba 
nang le tsona pele ba tsoela 
kantle ho naha, ba etse po-
kello ea lekhetho ho mefuta 
eohle ea likhoebo eseng ho 
itšetlehoe feela ho bahoebi 
ba kenang kahar’a naha ba 
tlisitse thepa.

 O re litsi tsohle li lokela ho 
hokahana li nelehetsane lit-
sebo, baithuti ba fumaneloe 
mokhoa oa ho ikimolla bo-
emong bohle e le hore ba 
atlehe ho iphelisa kamor’a 
sekolo.

Ka lehlakoreng le leng, 
Mookameli oa Se-ea-le-
moea sa Moafrika FM, 
Mokholoane Ramainoane 
o hlalositse hore khoebo ha 
e fihle ka rona hona joale 
khale e le teng ‘me e tla lula 
e le teng, empa e lokela ho 
qala hantle neheletsanong 
ea litsebo.  O re Basotho ba 
sebelise puo ea habo bona 
e le hore e tle e ba thuse ho 
atleha mererong ea bona.

O re lithuso tse tsoang 
kantle li ama boikemelo ba 
rona, hape bosieo ba liche-
lete tse tšehetsang likhoebo 
tsa bacha Afrika ke qholot-
so e kholo.  Boemong ba 
SADC likhoebo tsa bacha 
li tšehetsoa ka 23% empa 

linaheng tse ling ka 46%.
O tsoetsepele hore Naha 

ea Lesotho ha e hloke Ban-
ka ea e Kholo ea Lesotho 
(CBL)  ho thusa ho qaolla 
Basotho boemong boo ba 
leng ho bona empa Basotho 
ba hloka ho be le mafapha 
a ikemetseng a lichelete ho 
ba tšehetsa ka mekhoa e 
bonolo.

A supa ha likhoebo tsa 
Basotho tse holileng li sa 
tšehetsoe ho tloha mokha-
hlelong oa tsona ho ea pele, 
e leng se etsang hore khoe-
bo e ikemetseng e putlame 
haholo. O re ntho e ka thu-
sang hore naha ea rona e 
be le boikemelo ke ha re se-
belisa boinahano ba sesole, 

re sebetse ka ho honyane 
ho teng.

O re motho o phela ka ti-
koloho e ntle, makhulo, lijo, 
bolokolohi metseng, boa-

hisane bo botle, botsitso 
ba lipolotiki le tse ling. Ha 
re le sechaba se phelang le 
ho phelisana hantle ke ha 
re hlokomela tse nyenyane 
tseo re nang le tsona. 

Ho lula re khaketsoa re 
le naha o re ho etsa hore 
naha e se tsoelepele, ho 
hlokahalang ke tlhahiso, le 
ho ananela botsebi bo teng 
kahar’a naha. Bahoebi ba 
melata ba lokela ho nka boi-

karabello ba ho matlafatsa 
eseng ba hoebe kahar’a 
naha ba tsamaee ka chelete 

ebe bophelo ba Basotho ha 
bo fetohe. Ho bohlokoa hore 
khoebo e be e holang, e tse-
telehileng kahar’a naha e se 
be khoebo e tsamaisoang 
ka phaello ea naha.

Ho sale joalo, Mofuputsi 
oa Litaba tsa Thuto le Puso, 
Matšeliso Nkabane o supile 
hore ntho e tla lula e etsa 
hore Naha ea Lesotho e fe-
tohe lekhabunyane la linaha 
tse ling ke hobane e bolaea 

boleng ba thuto ea boitsebo 
ba sechaba e leng nalane. 
O re hore ebe batho ba ban-
gata ba ka atleha ke ho tse-
ba moo ba tsoang teng ba 
tle ba tsebe ho tseba moo 
ba eang teng.

 A re re qetella re le sech-
aba se holisang bana ba se 
nang boikemelo, ba tlasa 
khatello, ba sa tsebeng seo 
ba se hlokang le ho hloka 
toro ka naha ea habo bona. 

 O ipilelitse ho ‘muso ho 
kenya le ho khutlisetsa 
tšebetsong thuto ea nalane 
e le hore re holise sechaba 
se itsebang, se nang le boi-
kemelo.

Moetapele oa 
Lekhotla la 
Puso ea Sech-
aba(DC), Mathi-

beli Mokhothu o re ‘muso ho 
e-na le ho rekela bakhethoa 
ba Makhotla a Puso ea Li-
baka likoloi tso esale o ba 
tšepisa tsona, o a futuhetse 
ka ho seha mpa ka lehare 
ka ho a arola le borena. Tse-
na o li buile Hlotse, Leribe 
ka la 27 ‘Mesa monongoaha 
h’a ne a tšetlehela litho tsa 
Lekhotla la habo puo sebo-
keng sa boetapele.

O re liketso tsa mofuta 
ona ke ho nyenyefatsa puso 
ea sechaba ka sechaba e 
molemong oa sechaba ho-
bane pelo ea puso ea sech-
aba ka sechaba ke ha matla 
a hlile a fetetse ho sechaba 
ka kotloloho, ‘me baeme-
li ba sechaba ba pele ke 
makanselara. “Makanselara 
le marena ke li-ea-thoteng li 
bapile kaha ba tlamahant-
soe ka lebofe le le leng. Ke 
bona ba tsohang le bosiu ha 
likharuru li le teng kahare ho 

motse, ba beha maboella 
le ho hlokomela liremo.” A 
rialo.

O re morao tjena ‘muso 
ha o ba futuhele feela ho 
qabanya le ho ba arola 
“empa mesebetsi ha e fi-
hla mokanselara o se a 
memelloa le sechaba a sa 
tsebe le hore na o isoa ho 
kae. Litaba li se li fihlela 
moreneng. Haeba ho e-na 
le liphallelo tse tlang mo-
reneng mokanselara o se 
a tla utloa mohla pitso a sa 
tsebe le hore na sepheo sa 
morero ke sefe.” A re To-
na-Kholo le ‘muso oa hae 
ba eisa Makhotla a Puso 
ea Libaka, ka hona a hlo-
komelisa makanselara ohle 
a Makhotla a Puso ea Liba-
ka kahar’a Naha ea Lesotho 
hore ha ho sa na letho leo 
ba le etsang kaha ‘muso o 
ba arotse ho marena le ho 
ba nkela mesebetsi eohle 
eo ba neng ba lokela ho e 
etsa. 

“Le likhakeletsi tsena tse 
pala leha morao tjena ba li 
bolaile, feela nakong eo ba 
reng ba li etsa makanselara 
ha e sa le bona ba supang 
hore na ho il’o sebetsoa 
kae kahare ho metse. Ba-

tho bana ba re senyetsa 
puso ea libaka.” O bole-
tse joalo a bile a eketsa ka 
hore bona e le DC ba batla 
hore makanselara a fuoe 
bahlanka ba bona ka mo-
lao le chelete e le hore ba 
tle ba tsebe ho sebetsa. 
“Ke ba khalemela kamehla 
hore motho h’a batla ho ba 
mokanselara ha se ke a ea 
paramenteng ena ea sech-
aba a tsamae a eo emela 
likhetho Makhotleng a Puso 
ea Libaka hobane letona le 
theoha Maseru le tlil’o etsa 
mosebetsi oa mokanselara 
motseng mane. Hore na 

joale mokanselara enoa oa 
Puso ea Libaka o tla phetha 
ofe mosebetsi ha re tsebe!” 
O boletse joalo a bile a to-
tobatsa hona sebokeng seo 
hore marena le makanse-
lara a tšoaneloa ho koetli-
soa ka litaba tsa boetapele, 
tharollo ea likhang le ho 
ba hlomella ka litsebo tsa 
ho tsamaisa sechaba le ho 
sebetsa le sona metseng le 
metsaneng. “Re ba fe lise-
belisoa, bahlanka le chelete 
e le hore ba tsebe ho etsa 
mesebetsi ea bona mane 
literekeng ho latela meralo 
ea bona.” Ke Mokhothu eo. 

Across
2 Boithabiso kapa tantši e etsoang ka matla. (7)
4 Motho ea matjato thomong. (9)
8 Bokhopo (4)
9 Mofuta oa noha. (7)
11 Mokhoa oo lerapo kapa khoele e ka fasoang ka oona. (12)
12 Moroho o omisitsoeng (10)
13 Papali e etsoang ka ntho e nyenyane e patoang ka
     letsohong e be matsoho a hlahisetsoa hong, ebe ea 	  	
     ntšetsoang matsoho o inahanela hore na ntho e 
     patiloeng e ka letsohong lefe. (4)
15 Lehlakore la thaba moo ho sekameng (11)
16 Koae ea Sesotho. (8)

Down
1 Mokhoa oo leloko le etsang lintho ka oona.  (8)
3 Monko o mobe. (7)
5 Karolo e koahelang botona ba khomo e leketlang. (6)
6 Setha sa majoe a tšoaeang ho hong. (13)
7 Nama ea phofolo e shoeleng e ne e tsoala. (7)

10 Lentsoe le bontšang ho utloisoa bohloko ke ntho e  	
      itseng. (8)
14 U tla fumana ........ li omme methalali. (5)

Tšeliso Thakholi

TSA KEREKETSA KEREKE

Ke thabo e kaakang ho Morena h’a bona le amohela le ho tsoelapele 
ho mamela, ho inahana ka Lentsoe la hae har’a lintho tse etsahalang 
lefatšeng matsatsing ana. Ruri le tla fumana moputso o le lokelang ha 
nako e behiloeng e fihla. Lipalo tsa kajeno li na le ntho e tšoanang, 
kaofela li bua ka botšepehi ho Jesu Kriste.
Re qala ka Thuto ea Bobeli (Tšenolo 5:11-4) Joannes ponong ea hae 
o bolela hore o ile a utloa lentsoe la manyeloi a mangata a bonaketse 
terone ‘moho le libopuoa tsohle tse phelang le baholo. Tlhaloso ena ea 
hae, ha u e nahanisa u tla fumana hore o bua ka lefatše lohle, batho 
bohle ba khale, ba hona joale le ba tlang ho tla ‘moho le libopuoa tsohle 
tsa leholimo. Libopuoa tsee li ne li etšang? Ka mantsoe a tsona, li ne li 
phatlalatsa botšepehi ba tsona ho Konyan’a Molimo. Ka boikokobetso li 
ne li amohela matla a Kriste holim’a tsona, ka bosebeletsi li ne li boela li 
phatlalatsa matla, bohlale, borui le letlotlo hore ke tsa Kriste.
Ketsahalo ena ea Joannes e bolela boprofeta ba Morena ho tsoa Tes-
tamenteng ea Khale le e Ncha, “Mangole ohle a tla nkhumamela, le 
maleme ohle a bolele thoriso ea Molimo.” (Ba-Roma 14:11) Ka nako e 
behileng libopuoa tsohle li tla hlaha kapel’a Morena, mohla letsatsi la 
kahlolo. Kaofela bohle; ba lopolotsoeng le ba ahlotsoeng ba tla khuma-
ma kapel’a Konyana ‘me ba rorise Lebitso la Jesu.
Thuto ea Pele (Liketso 5:27-32, 40-41) le eona e bolela botšepehi ba 
barutuoa ba Morena Jesu, hobane ke moo lepolesa la Tempele le ea 
Tempeleng ho ea bokella barutuoa ba neng ba ntse ba ruta. Mona re 
ithuta hore Tempeleng ke moo barutuoa ba neng ba etsa mosebetsi 
oa boapostola le oa Morena Molimo. Lekhotla le ile la laela hore ho se 
hlole ho rutoa ka Lebitso la Jesu, ha pele ho moo ba ile ba lemosa hore 
ho se hlole ho rutoa ka Lebitso la Jesu ka Tempeleng. Kaha e ne e le 
bona ba bolaileng Kriste, ba ne ba sa batle ho hopotsoa ‘nete ena le 
hore e phatlalatsoe naheng eohle.
Evangeling Morena Jesu o botsa Simone Peterosi makhetlo a mara-
ro “Simone, mor’a Jonna, na u’a nthata na?” Peterosi o phatlalatsa 
botšepehi ba hae ho Kriste ‘me o tšepisa ho mo sebeletsa ho isa lefung. 
Makhetlo ana a mararo a potso a bontša tatolo ea Peterosi makhetlo a 
mararo ‘me Peterosi o ne a sa tsebe se tlang ho etsahala. Ka ho tseba 
se tlang ho etsahala kamor’a Tsoho ea hae, Kriste o ile a lumela seo a 
se buang ‘me a mo neha matla. Ka mantsoe ana “Alosa linku tsa ka.” O 
na mo laela ho alosa Kereke eo a e thehileng lefatšeng. Ka nako ena 
Kriste o ile a fetisetsa matla a bolisa ho Peterosi, joale e ne e se e le 
nako ea hore Peterosi a latele makhabane a Molisa ea Molemo, le ho 
nehela bophelo ba hae.
Le lona ka mokhoa o tšoanang ka ho amohela Eukariste e Halalelang 
le phatlalatsa botšepehi ba lona ho Kriste phatlalatsa. Le boetse hape 
le phatlalatsa tumelo ea lona e phelang, e leng Bomolimo ba Kriste 
Bohobeng bo Phelang. Ka liketso tsa lona le amohela boholo le matla 
a Morena, joaloka bahlanka le re ho eena, “Ntaele Morena thato ke 
tla phetha ea hau.” Le bontša hore ha le na taolo bophelong ba lona, 
le mpa le amohela seo Mong’a bophelo a le laelang ho se etsa nako 
eohle. Mamelang ke hona Moea o le tataisang ho pheta ka botšepehi 
Thato ea Morena.

Ho tšepahalla 
Morena Jesu

TSA KEREKETSA KEREKE
Liketso 5:27-32.40-41 

Pesalema 29

Tšenolo 5:11-14

Joannes 21:1-19 

Khothatso

2023-2024 SELEMO B
SONTAHA SA 3 SA PASEKA

2024-2025 SELEMO C

Bahalaleli har’a Beke
 5      Motšeanong               Brito

 6      Motšeanong               Evodius

 7      Motšeanong               Placid

 8      Motšeanong               Wiro

 9      Motšeanong               Gorfor

 10    Motšeanong               Comgall

Tšeliso Thakholi

Reterete ea Mohau 
oa Morena

Bakriste ba Parish 
ea Maria Mofu-
mahali oa Lefatše 
ka Likerekana tsa 

bona, ba bile le reterete ea 
Mohau oa Morena lekhetlo 
la pele, e neng e tšoaret-
soe hona Parishing ea Ma-
zenod ka Moqebelo oa la 26 
‘Mesa monongoaha, e le ho 
phethela Novena ea Mohau 
oa Morena le ho itokisetsa 
mokete o moholo oa Mohau 
oa Morena o bileng ka Son-
taha.

H’a ruta ka Thapelo ea 
Morena Fr. Patrick Matsau 
OMI o boletse hore thapelo 
ke puisano, moqoqo le ka-
belano le Morena Molimo. 
“Thapelo ke hore motho o 
abela Morena Molimo boph-
elo ba hae ba letsatsi ka 
leng.” O boletse joalo a bile 
a eketsa ka hore thapelo 
e boetse e re thusa ho ba 
batho ba tšepahalang lika-
manong tsa rona le Morena 
Molimo.

A bontša hore thapelo e 
hloka motho ea seli kaha 
motho eo ho buang ka eena 
e le Morena Molimo. A re 
thapelo e hloka khutso le 

motho ea tsitsitseng hobane 
ke moo Morena Molimo a 
arolelanang le rona matlot-
lo a hae. “Empa ntlha ea 
pele ke hore motho ebe se-
bopuoa se nang le khotso le 
thabo. Thapelong ke lapeng 
la Molimo leo a batlang hore 

re kene kahare ho lona. E 
kholo ka ho fetisisa ke hore 
thapelo ke ea motho ea 
lumelang, ‘me u ke ke ua 
rapela ha u se na tumelo.” 
Ke Fr. Matsau eo.

Fr. Patrick Khoaele OMI 
eena h’a fana ka thuto ka 
litaba sa Mohau oa Morena 
o ile a qala pele ka ho loko-
lisa nalane ea Moapostola 

oa Mohau oa Morena e bile 
e mohalaleli, Sr. Faustina 
Kowalska ea ileng a kheth-
oa ke Morena Jesu ho 
hasanya le ho ruta lefatše 
lohle ka mohau ho Molimo le 
mahloko a Jesu ea mohau 
le lerato. “Mohau oa hae ke 

oa kamehla eohle. Uena u 
ipeha kae ha mohau oa ha 
e le oa kamehla eohle?” Ho 
botsa Fr. Khoaele a bile a 
phethela ka hore Morena 
Molimo o re romile bohle ho 
fetisa mohau oa hae ka me-
khoa e fapakaneng.

Thuto ea ho qetela ea let-
satsi leo e bile ka Fr. Mat-
sau moo a ileng a bua ka 
Sehlabelo se Halalelang sa 
‘Missa seo a itseng ke se-
hlabelo, khopolo le ketsaha-
lo. A re sehlabelo sa ‘Missa 
ke sa Jesu seo ho seng ho 
sa tšolloe mali, ‘me hape ke 
khopolo le ketsahalo. Haele 
Fr. Khoaele o ile a koala 
reterete ena ka Sehlabelo 
se Halalelang sa ‘Missa. 
Mokete o moholo oa Mohau 
oa Morena o neng o koa-
la liketsahalo tsena tsohle 
o bile letsatsing le hlahla-
mang la Sontaha. 

LDA e khetha komiti 

Tšeliso Thakholi

Tšeliso Thakholi

‘Moka oa selemo le sele-
mo oa Komiti e Kholo ea 
Mokhatlo o Tsamaisang 
Papali ea Darts Leso-

tho(LDA) kahar’a naha, o 
ile oa tsoelapele motebong 
oa Sesole oa Makoanyane, 
Maseru ka Moqebelo oa 
la 26 ‘Mesa 2025 moo  ho 
neng ho il’o khethoa komiti e 

ncha e tla tsamaisa mokhat-
lo nako ea lilemo tse hlano.

Ke likhethong tsena moo 
Mahasane Moshe a ileng 
a khethoa e le President e 
ncha ea LDA, Motlatsi oa 
hae ea eba Monyane Kule-
hile, Mongholi-Kakaretso ke 
Mafa Nkhasi. Haele Tsau-
tse Rankhelepe eena o ile 
a khethoa ho ba motlatsi 
oa mongoli, Lephatšoane 
Sekhele ea khethiloeng 
hape ho ba phala ea LDA 

o ile a boela a khethoa e le 
ramatlotlo.

Baemeli ba basali kahare 
ho komiti e ncha ke ‘Mate-
mane Rankapu, ‘Malefa 
Lithebe le ‘Mamosebetsi 
Sehloho, moemeli oa li-
bapali ke Refiloe Ntele-
koa, bo-raliphatlalatso ba 
LDA ke Rethabile Khabo 
le Lephatšoane Sekhele. 
Haele ‘vocal point’ ke Jo-
seph Mafantiri, litho tsona 
ke Tšukulu Mara, Teboho 

Mahata, Katiso Mafereka le 
Monyane Kulehile. Komiti 
ena e khethiloe nakong eo 
‘moka oa eona oa selemo o 
tšoaroang ka eona.

Puisanong le President e 
ncha ea LDA, Monghali Ma-
hasane Moshe o itse boitl-
hopho bo boholo ba komiti 
e ncha kaha meralo ea ho 
tla holisa le ho matlafatsa 
papali ea Darts e se ntse e 
le teng eo ba tlil’o e ntšet-
sapele le ho e kenya tšeb-

etsong. A re meralo ena ba 
tlil’o e kenya tšebetsong ka 
ho bona hore tseo ba seng 
ba ntse ba e-na le tsona li’a 
hola le ho matlafala literek-
eng tse leshome tsa naha.  

A re ba boetse ba tlil’o 
etsa sohle se matleng a 
bona ho bona hore papali 
ea Darts e hlile e’a bapaloa 
naha ka bophara, ka mok-
hoa oa ho etsa hore ho be 
le lihlopha tse ngata kahare 
ho setereke ka seng esita le 
ho kenella le metse le met-
saneng. E le ho fihlela mer-
ero ena ea bona e metle, o 
boletse hore ba lokela ho 
qala pele ka ho ba le me-
theo e nepahetseng ea hore 
lihlopha tsa bana ba lilemo 
li tlase li be teng metseng le 
metsaneng.

“Re boele re kene hape 
kahare ho Likolo tsa Math-
omo, tse Bohareng le tse 
Phahameng ho tsosolosa le 
ho theha lihlopha tsa papali 
ea Darts.” O boletse joalo 
a bile a eketsa ka hore ba 
tlil’o etsa sohle se matleng 
a bona ho sebetsa le me-
khatlo e meholo e tsamai-
sang lipapali likolong e kang 
LISA le e meng, e le hore 
papali ena e tle e qetelle e 
le e ‘ngoe e tlang ho kena 
kahare ho lipapali tsa likolo.

A tiisa hore morero ona 
ba ke ke ba o fihlela ba le 
bang, empa ke ka tšehetso 
ea lihlopha tsa papali ena, 
bafani le batho bohle ba 
boithatelo bo botle ba ka 
atlehang morerong ona oa 
bona oa ho holisa papali ea 
Darts kahare ho naha. A ip-
iletsa ho bafani ho tšehetsa 
papali ea Darts kaha e le 
bohlokoa haholo kholong le 
bophelong ba bana le batho 
ba baholo. 

Tsa senuka li’a koebana

Mokhahlelo oa 
bobeli oa Liki 
ea lihlopha tsa 
papali ea Senu-

ka tsa First Division, o ile oa 
tsoelapele ka katleho e kho-
lo mabaleng a fapakaneng 
kahar’a naha, ka Sontaha 
sa la 27 ‘Mesa monongoa-
ha, ‘me ha tlola litlhase ha 
bahlankana ba betsa phupe 
ka lefe. Ke lona letsatsing 
leo moo ho banahetseng 
hore tse ling tsa lihlopha li 
ntse li salla ruri! Ha tse ling 
tsona li ntse li matlafatsa 
maemo a tsona lokong.

Sehlopha seo e sale se li 
hula pele Liking ea First Di-
vision ho tloha ha lipapali li 
qala, se bile se tloaetse ho 
hlorisa tse ling haholo ka ho 
li hlohlora ka thupa papal-
ing ena ea senuka e leng 
Sekoele, se ile sa boela sa 
matlafatsa maemo a sona 
lokong ha se ne se rantha-
nya le ho tabanya LDF fatše 
ka 17-8. Airbone e hlahang 
bobeling lokong ea pola 

Manhattans ka phafa ea 21-
4. Ke sona feela sehlopha 
se hlabileng lintlha tse nga-
ta ka ho fetisisa lihlopheng 
tse kholo mafelong ana a 
beke.

Pasco e hlahang bo-
emong ba boraro ea feta 
shoalane ho KTA ka 20-5. 
Mona papaling ena ho ile 
ha hlahella ‘nete ea maele 
a reng, ‘noha ha e ke e qa-
loa mokoting’. Pasco habo 
eona ha e batle letho! E 
hlohlora lihlopha ka pha-
fa hore li tsoe nkane. Athe 
boemong ba bone ke MCP 
e nyolohang ka matla a ma-
holo kaha e ile ea halala 
Shooters ka ho e pola 19-
6. Telemedia Tigers eane 
e neng e bapala papali e 
tsoileng matsoho e tsietsing 
e kholo ea ho tla theohela 
lihlopheng tsa mokhahlelo 
o ka tlase kaha e maemong 
a ho qetela lokong, ‘me e 
ile ea boela ea tetebetsoa 
ke Lechaeneng ka Sontaha 
ha e ne e shapa ka phafa e 
bohloko ea 18-7. 

Lower Motloheloa e sa 
tsoa fihla lihlopheng tse 
kholo e ile ea makatsa bara-
ti le batšehetsi ba papali ea 

senuka ka ho hlola Lovely 
Rocks ka 16-9. Ka mokhoa 
o tšoanang sehlopha se 
ntseng se le secha haholo 
papaling ena ea senuka sa 
LDF Two se ile sa kopana le 
pela li falla ha se ne se ha-
takeloa ka lieta habohloko 
ke Mahatakele ka 16-9. Pa-
pali ea ho qetela e bileng 
matla haholo ke e bileng 
lipakeng tsa Phahameng le 
Bakwena moo Bakwena e 
neng e latile letailane, ‘me 

ea khutla tšiba ho lla tse ka 
mahafing ka ho shapuoa 
17-8.

Ho ea ka sebapali sa 
mehleng sa papali ea se-
nuka David Mokoma ho na 
le matšoao a kholo kahare 
ho papali. O thoholelitse 
tsamaiso e ntle e nang le 
ponaletso kaha ke ka eona 
feela papali e ka tsebang ho 
hola. A lebohela sehlopha 
sa habo sa Sekoele seo a 
se ratang ka papali ea sona 
e ntle. “Ke batla se lule ka-
holimo ho fihlela se emela 
naha kantle.” Ke eena eo. 

Tšeliso Thakholi

Lioli e kapele lokong

Joalokaha sele-
mo sa lipapali 
sa 2024/2025 
se haba ho fela, 

bompoli ba sireletsang Mo-
hope, Lioli ‘Tse Nala’ ba 
se ntse ba itšupa hore ba 
tlil’o boela ba ikhapela Mo-
hope oa Vodacom Premier 
League monongoaha ka 
ho iphetela bolacha lihlo-
pheng tseo ba pannoeng 
le tsona. Haele tse sa kang 
tsa roalla le sa sele li ntse 
li salla.

Ka lipapali tse tšeletseng 

tseo sehlopha ka seng se 
saletsoeng ke tsona, ho 
hlakile hore ho tla ba thata 
ho lihlopha tse ling ho fi-
hlela sehlopha sa Lioli, ‘me 
e bang ho ka fela ha e-ba 
joalo, sena e tla ba thabo e 
kholo le monyaka ho barati 
le batšehetsi ba Lioli. 

Sehlopha sa Lioli ‘nete e 
sale, se bapetse ka bokha-
bane lipapali tsa sona tsa 
selemo sena tsa Voda-
com Premier League. Li-
papaling tse 30 tseo se li 
bapetseng, se hlaha bo-
emong ba pele, ‘me se 
hlotse tse 20, sa bapala 

mokhekhetho ho tse ‘ne, 
‘me sa shapuoa ho tse peli 
feela. Se bokeletse lintl-
ha-kholo tse 54. Ona ke 
mosebetsi o babatsehang 
ruri! Se petelitsoe mae-
mong a bobeli ke Matla-
ma eo le eona e nang le 
monyetla oa ho phamola 
Lioli mohope ona, e bang e 
ka sebetsa kathata ho feta 
ka moo e ntseng e sebetsa 
ka teng.

Haele lihlopha tse kots-
ing ea ho tla theohela lik-
ing e ka tlase ea A Division 
ke sehlopha se sa tsoa 
kena lihlopheng tse kho-

lo ngoahola sa Mzamane 
ea Setereke sa Mokhot-
long. E bang e ka qetella 
lipapali tsa eona e ntse e 
le boemong ba ho qetela, 
e tsoa le moo e keneng 
le teng ebe Setereke sa 
Mokhotlong se tla boela 
se se na sehlopha sa Pre-
mier League joaloka  Qa-
cha’s Nek, Thaba-Tseka 
le Butha-Buthe. Che haele 
Mohale’s Hoek Majantja e 
khutlile ka matla a maholo.

Leha e le mona Raliphat-
lalatso oa sehlopha sa 
Mzamane, Kokoropo a 
ntse a o tlanya thupa le 

lefatše hore Mzamane ha 
ho moo e eang, e ke ke 
ea theohela lihlopheng tse 
tlase ha liki e fela, matšoao 
a hore e ka ‘na ea iphu-
mana e khutletse moo e 
tsoang teng ke ha e poqoa 
ke LCS ka phafa e bohloko 
ea 1-0 Lebaleng la Lipitso, 
Mokhotlong ka Sontaha sa 
la 27 ‘Mesa 2025. Ache! Na 
Mzamane e tla fela e phon-
yohe selepe? Ke potso eo 
barati ba bangata ba bolo 
ba lulang ba ipotsa eona 
ka linako tsohle. Empa ho 
se ho se ho kae karabo ba 
tla e fumana. 

Li rathoa ke selepe
Tšeliso Thakholi

Ho thata ho mofu 
ho qoba lebit-
la! Lihlopha tse 
peli tsa bolo ea 

maoto tsa Mokhahlelo oa 
A Division e leng Naughty 
Boys le Lerotholi ‘Ka Lihale’ 
li rathiloe ke selepe kamor’a 
ho hloleha ho hapa lipa-
pali tsa tsona tsa ho qete-
la, tse neng li phethela liki 
mafelong ana a beke.

Sehlopha sa Naughty 
Boys se ileng sa bapala 
bolo ka bokhabane bo bo-
holo lihlopheng tse kholo 
tsa Liki ea Premier League, 
lilemong tse fetileng ha se 
ne se puputla le ho paqa-
misa lihlopha tsa Premier le 
tsa A Division se theohetse 
mokhahlelong o ka tlase oa 
B Division. Haele Fokothi 
‘Ka Lihale’ eo le eona e 
ileng ea hapa mohope oa 
Liki e Kholo mehleng ea 
eona eo esaleng e lutse 
nako e telele haholo liki ea 
A Division ka masoabi a ma-
holo e rathiloe ke selepe.

Athe lihlopha tse kang 

Members le Maroala tse tla 
beng li nyolleloa boemong 
ba lihlopha tse kholo tsa 
Premier League li sebelitse 
ka boitelo le bokhabane bo 
boholo kaha li hapile lipapali 
tsa tsona tsa ho qetela. Athe 
tse ling tsona li phethetse li-
papali tsa tsona ka moea o 
holimo haholo hobane li bo-
nahetse hore li ne li se li ba-
palla feela ho baleha selepe 
le ho etsa hore li be teng ka-
hare ho A Division.

Sehlopha sa Naughty 
Boys ha se fihla kahare 
ho lihlopha tsa A Division 
selemong se fetileng sa li-
papali kaha se ne se sa tsoa 
theohela ho tsona, se ne se 
bonahala se le matla ha-
holo, ‘me tšepo e kholo ea 
barati le batšehetsi ba sona 
ba ne ba tletse ka matla a 
maholo a hore se tlil’o boe-
la se khutlela ho Premier 
hape, empa ha lipapali tsa 
A Division li haba ho fela se 

ile sa iphumana se matha 
maemong a tlase a Liki hoo 
qetellong se theohetseng li-
hlopheng tsa B Division.

Lihlopha tsena ka bobeli 
e leng Naughty Boys le Le-
rotholi li bonahetse li batla li 
phethetse lipapali tsa tsona 
ka mokhoa o tšoanang hoba 
sehlopha ka seng se bape-
tse lipapali tse 18, sa anela 
ho hapa lipapali tse peli fee-
la, sa bapala ka ho lekana 
lipapali tse tšeletseng, sa 
lahleheloa ke tse leshome, 
sa hlaba lintlha tse 12, sa 
hlajoa tse 28, ‘me sa atleha 
feela ho bekella lintlha-kho-

lo tse 12. 
Ao che! Re qala ho bona 

ntho e tjena lipapaling tsa 
Liki ea A Division. Ho ea ka 
ba bang ba bakoetlisi ba li-
hlopha tsa A Division sena 
ke sesupo sa hore moseb-
etsi o sa le matla haholo, o 
tobileng bakoetlisi bohle ho 
bona hore lihlopha pele li 
kena Liking ea A Division li 
ba boemong bo holimo ba 
papali ea bolo. Ba re tsela 
eo lihlopha tsena li tsoileng 
li sebelitse ka eona e’a soa-
bisa, ka hoo ba ipiletsa ho 
bakoetlisi bohle ho sebetsa 
ka thata isao.

Nthabeleng Seitlheko

Lesotho le ela hloko boqapi

Lekala la Toka le Mo-
lao le la Bohahlau-
li, Bacha, Lipapali, 
Bonono le Bochaba 

a keteka Letsatsi la Lefats'e 
la Boqapi, bo kenyang let-
soho kholong ea moruo 
le ntlafalong ea sechaba. 
Litaba tsena li bile Holong 
ea Liboka ea ‘Manthabis-
eng, Maseru ka la 30 ‘Mesa 
monongoaha.

Thato Masiloane lebit-
song la Mongoli e Moholo 
oa Lekala la Toka le Mo-

lao, o supile hore letsatsi 
lena le fana ka monyetla 
oa ho ikhopotsa bohlokoa 
ba ho sireletsa boqapi ha-
holo ‘mino kaha o khalema, 
o phekola,  o fetisa melaet-
sa le ho thabisa sechaba. 
A re ‘mino ohle o lokela ho 
bolokeha le ‘moho litokelo 
tsa mantlha tsa libini hore 
bokamoso ba tsona ebe bo 
chabileng. 

Letona la Bohahlauli, 
Bacha, Lipapali, Bonono 
le Bochaba Mohlomphe-
hi Motlatsi Maqelepo, o 
hlalositse hore letsatsi lena 
le bohlokoa kaha le ba ho-

potsa tokelo ea bona ea ho 
sireletsa ‘mino le ho baballa 
boqapi. A re boqapi bo ana-
netsoe ke Moralo oa Naha 
ea Bobeli (NSDP2) e le 
karolo ea bohlokoa e ntla-
fatsang moruo. A re ‘mino 
o sebelisoa e le ntho ea 
bohlokoa kaha o oela ka-
har’a  litaba tsa bohahlaoli, 
o’a thabisa, o’a matlafatsa 
ebile o’a phekola.

A re ba sebetsa ka tha-
ta ho bona hore qetellong 
baqapi ba una molemo ka 
litsebo tsa bona. A re ba 
hloka ho sireletsa ‘mino oa 
bona oa bochaba  le eohle 

kaha ha e sa sireletsoa ho 
senyetsa naha le ho ama  
kholo ea moruo.  

 O tsoetsepele hore ba 
lokela ho ntlafatsa melao e 
sireletsang boqapi ba naha 
le ho ntlafatsa boqapi ba 
Basotho le libini e le hore 
bohle ba une molemong 
boqaping ba bona. O re ba 
lokela ho fana ka thuto ho 
bacha ka litaba tsa litokelo 
tsa bona haholo boholo e le 
liqapi.

 A re ha ba le ‘moho boqa-
pi ba ‘mino bo ka bolokeha 
ha motho e mong le e mong 
a nkile boikarabello, ba ho 

bona hore o rekisoa ka tsela 
e bolokehileng molemong 
oa hore bohle ba une mole-
mo ka ona.

 Lebitsong la Letona Toka 
le Molao, Stephen Mputi o 
hlalositse hore boqapi bo 
matla kaha bo sebelisoa ho 
hlahisa mesebetsi le ho ntla-
fatsa moruo, oo e leng ntho 
e kholo kaha esale Lesotho 
eba karolo ea mokhatlo oa 
machaba oa boqapi ba se-
belitse ka matla.  

 O re mohoo oa selemo 
sena o ba hopotsa ho ela 
hloko boqapi ba ‘mino le 
bahlahisi ba ona, hobane 
o thusa ka puo, o kopanya 
sechaba, o thusa sechaba 
ho fetisa molaetsa, ho se 
thabisa le ho se boloka.  

 A re Basotho ha ba ba-
cha litabeng tsena, kaha 
b’a mengoa ho bina kantle 
ho naha. A re mosebetsi o 
etsoang ke boqapi o mo-
tle ka hona ba ngolise e le 
hore mosebetsi oa bona o 
sireletsehe. A re ha ba sire-
lelitse boqapi ba bolokile 
bokamoso ba sechaba sa 
meloko e tlang.

Letsatsi lena le ketekoa 
selemo le selemo ka la 26 
‘Mesa, ‘me mohoo oa sele-
mo sena ke ‘Sireletsa bo-
leng ba ‘mino le boqapi.”

Farmers Pitso e boea sekoele
Nthabeleng Seitlheko

Lihoai li sebetsa kath-
ata selemo kaofela, 
‘me tšebetso ea 
tsona e lokela ho 

eloa hloko le litsebo tsa tso-
na li bonahale sechabeng 
le ho fihlela mebaraka hore 
qetellong li se sebeletse 
leleea empa mosebetsi oa 
tsona o bontše kholo le nt-
lafalo. Litaba tsena li bolet-
soe ke Mongoli-Kakaretso 
oa Farmers Pitso, Tlaba 
Mochebelele puisanong 
le Koranta ka la 29 ‘Mesa 
monongoaha.

O re ka la 1 Motšeanong 
monongoaha, mokhatlo oa 
habo o tla thakhola moseb-
etsi oa ho thonngoa ha 
lihoai tse tla kenela litlholi-
sano tsa selemo le selemo, 
‘me hang kamor’a tšebetso 
eo ho tla ba le mokhahlelo 
oa ho fouta ka mokhoa oa 
chelete boemong bo bong 
le bo bong, qetellong bahloli 
ba bararo ba tla abeloa lim-
pho.

A re mekete ea bona e tla 
ba ka mekhoa e ‘meli, moo 
mokhahlelong oa pele ka la 
9 Loetse monongoaha, ho 
tlang ho ba le mokete oa 
kabo ea likhau motšeare, 
ha mantsiboea e tla ba 
moketjana oa lijo moo lihoai 
li tlang ho fumana menyetla 

ea ho khokhohanya puo le 
litsebi, batseteli, bahoebi le 
batho bohle.

O tsoelapele hore ba tla 
sebetsa ka mekhahlelo e 
‘maloa, e leng oa tlhahiso 
ea meroho, boqapi litabeng 
tsa temo, lintlafatso, bosupi-
si leruo la liphoofolo le tse 
ling.

O re esale ba qalile 
mosebetsi ona thahasello 
ea lihoai e bonahala e pha-
hame kaha selemo le sele-
mo ho lula ho e-na le lihoai 
tse tšehetsang mokete ona 
tse ileng tsa atleha ‘me lik-
hoebo tsa tsona li holile.

O itse thahasello ea ba-
cha litabeng tsena ke e 

khotsofatsang, kaha ho bo-
nahala hore temo e tla ba 
le bokamoso hobane bacha 
ba tla tseba ho tsetela nako 
e telele ho eona, ho na leha 
e ne e le batho ba seng ba 
holile ba bontšang thahasel-
lo.

A re hona ke sesupo sa 
hore kamoso temo ea Le-
sotho e tla be e ntlafetse 
haholo ‘me naha e tla tse-
ba ho iphepa, ho itlhahiset-
sa mesebetsi le ho fetoha 
mebaraka ho ba bang. A re 
ntho e monate ke hore ba 
ee ba bone lihoai tse ntseng 
li thuthuha li atleha ho hola 
tlhahisong ea tsona le ho 
ntlafala.

Mochebelele o re farm-
ers Pitso e ne e theoe ke 
sehlopha sa lihoai tse ‘ne 
ka mohopolo oa ho bona 
hore boemo ba temo bo 
ea ntlafala Lesotho, tsona 
ke Tlaba Mochebelele, ho 
hlaha Butha-Buthe, Thabi-
so Matšoele ho hlaha Leri-
be, Dr. Puleng Matebesi oa 
Quthing le Mabele Mojaki 
oa Mafeteng.

 Ho fihlela sepheo sa 
bona, ba sebetsa tlasa 
maano a mane, ho  epa lip-
itso  tsa lihoai ka mokhoa oa 
ho ba bitsetsa lithupelo moo 
ba fuoang thuto ke litsebi 
litabeng tsa temo, tsamaiso 
ea khoebo le ea lichelete, 

ho tšoara maeto a boithuto 
kantle le kahar’a naha e le 

ho ithuta ka ntlafalo e fihlet-
soeng ke lihoai tse ling le ho 
nka malebela ntlafalong ea 
temo.

 A re ba boetse  ba tšoara 
lipontšuoa le ho bona hore 
lihlahisoa tsa lihoai li li fihla 
ka nepo matsohong a baji, 
hape ba tšoara mekete ea 
selemo le selemo ea ho 
tlotla lihoai ka mekhahlelo 
e fapakaneng e le ho ba fa 
morolo oa ho boela ba qala 
temo ea sehla se hlahla-
mang ka matla le ka maike-
misetso a ho fetola bophelo.

Ke selemo sa boraro 
Farmers Pitso e tšoara 
mokete oa ho tlotla lihoai 
selemo le selemo.


